
UUM ONLINE: Kuala Lumpur - Dalam Usaha Meningkatkan Pendapatan Melalui Perniagaan 
Perhotelan, Anak Syarikat UUM Iaitu Uniutama Property Sdn Bhd (UPSB) Telah Mengambil Alih Hotel 
Puteri Park Selepas Menandatangani Perjanjian Pembelian Syer (Share Purchase Agreement) Di
UUMKL, Tengah Hari Tadi. 
 
Perjanjian Tersebut Telah Ditandatangani Oleh Pengerusi Lembaga Pengarah UMHSB, Dato’ Megat 
Fairouz Junaidi Megat Junid Dan Naib Canselor UUM Prof Dato’ Seri Dr Mohamed Mustafa Ishak 
Merangkap Lembaga Pengarah UMHSB Serta Pemilik Hotel, Dato' Looh Chai Boon, Pengarah Syarikat 
Global Residence Sdn Bhd. 
 
Hotel Puteri Park Yang Mula Beroperasi Pada 2006 Mempunyai 247 Bilik Penginapan, Dilengkapi 
Dengan 1 Unit Grand Ballroom, 8 Buah Dewan Seminar, Satu Bilik Mini Gimnasium, 140 Ruang Letak 
Kereta, Dua Unit Outlet F&B Dan Dua Unit Dapur Terbuka. 

Dengan Pembelian Hotel Tersebut, Pendapatan Anak Syarikat Dijangka Akan Semakin Meningkat 
Berikutan Kecenderungan Jabatan Kerajaan Untuk Menggunakan Fasiliti Dan Juga Menganjurkan 
Seminar-Seminar Di Hotel Milik UUM Seperti Di EDC Hotels & Resorts, Selain Menawarkan Pakej-
Pakej Percutian Dan Penginapan Yang Menarik Kepada Lebih Tiga Ribu Staf UUM. 
 
Selain Itu, Bagi Mempromosikan Lagi Hotel Yang Diambil Alih UPSB, Pihak Pengurusan Akan 
Menggunakan Jaringan Agensi Pelancongan Sedia Ada Milik Hotel Puteri Park Terdahulu Yang 
Melibatkan Lebih 30 Agensi Pelancongan Sekitar Asia Dan Asia Tenggara Bagi Menarik Dan 
Memasarkan Bukan Sahaja Hotel Puteri Park Tetapi Produk-Produk Hospitaliti Milik UPSB Kepada 
Pelanggan-Pelanggan Dan Kumpulan Pelancong Daripada Negara China, Indonesia, Thailand Dan 
Pelancong-Pelancong Dari Negara Lain. 
 
Majlis Menandatangani Perjanjian Itu Turut Disaksikan Pengerusi LPU, Tan Sri Siti Sa'diah Sheikh 
Bakir, Ahli-Ahli LPU, Pegawai-Pegawai Kanan UUM, Anak Syarikat UUM Dan Syarikat Global 
Residence Sdn Bhd. 

